
I.  Hyrje

Organizatat Jo-Qeveritare Instituti i Kosovés pér Drejtési, Grupi pér Studime Juridike dhe
Politike dhe Lévizja FOL (Tutje: Koalicioni), si organizata té specializuara né fushén e
sundimit té ligjit né Kosové dhe me pérvojé té gjaté né monitorimin e sistemit prokurorial té
Kosovés, jané pajtuar qé sé bashku té bé&né monitorimin dhe vlerésimin e procesit té
pérzgjedhjes dhe emérimit té Kryeprokurorit té Shtetit.

Monitorimin dhe vlerésimin né fjalé koalicioni e ka bazuar né katér shtylla:

1) Vlerésimi i strukturés sé procesit pér pérzgjedhjen e Kryeprokurorit té Shtetit;
2) Analizimin e Koncept Dokumenteve té kandidatéve;

3) Monitorimin e intervistave; dhe

4) Qasjen e panelit vlerésues ndaj kandidatéve.

Il.  Transparenca e procesit

Pér dallim nga rastet e kaluara, koalicioni ka pasur mundési té b&jé njé monitorim té ploté dhe
objektiv, pér faktin se KPK ka treguar njé shkallé té larté té transparencés pérkitazi me kété
proces. Pérkatésisht, KPK ka publikuar té gjitha Koncept Dokumentet e kandidatéve, ka lejuar
monitorimin direkt té intervistave si dhe ka transmetuar intervistat né televizionin publik. Kjo
gasje e KPK éshté njé praktike pozitive, e pashembullt deri mé tani né kété institucion, ku i jep
mundési publikut, mediave dhe OJQ-ve pér té pércjellé drejt pér sé drejti dhe né kohé reale
gjithé procesin pér pérzgjedhjen dhe emérimin e njé prej pozitave kryesore né sistemin
prokurorial té Kosovés.

I1l.  Metodologjia e monitorimit

Pér té zhvilluar procesin e monitorimit dhe vlerésimit, koalicioni &shté bazuar né legjislacionin
né fugi. Metodologjia e koalicionit pér monitorimin e kétij procesi éshté bazuar né Udhézuesin
pér nenet 13 dhe 14 té Rregullores pér Emérimin e Kryeprokurorit dhe Kryeprokuroréve
(Udhézuesi), té miratuar nga vet KPK.

Pér té siguruar njé proces objektiv, té drejté dhe transparent i cili trajton té gjithé kandidatét né
ményré té barabarté, Paneli Vlerésues do té duhej té poentonte secilin kandidat né bazé té kétyre
kritereve:

1) Koncept Dokumenti deri 30 piké;

2) Integriteti deri 20 piké;

3) Aftésité udhéheqése dhe menaxheriale deri né 30 piké; dhe
4) Njohurité dhe pérvoja teknike deri né 20 piké.

Edhe pérkundér faktit se ky Udhézues ka pércaktuar parimet dhe procedurén gé Paneli
Vlerésues do té duhej té ndigte pér té siguruar njé proces objektiv, transparent, jo-diskriminues
dhe gjithépérfshirés, té bazuar né merita, i njéjti nuk ka gjetur zbatim.



IV.  Dizajnimi jo adekuat i procesit

Sipas koalicionit, pérkundér se Kushtetuta dhe ligjet bazike promovojné njé proces té pavarur,
té drejté dhe té paanshém gé garanton meritokracing, kété frymé e pengon si udhézuesi ashtu
edhe formulari i Koncept Dokumentit pér kandidatét pér Kryeprokuror té Shtetit.

Sa i pérket udhézuesit, i njéjti éshté i orientur mé shumé drejt vlerésimit té njohurive teorike se
sa i bazuar né shkathtési dhe aftési té cilat ndérlidhen me pozitén e kryeprokurorit.

Shumica e pyetjeve né formularin e koncept dokumentit pér kryeprokuror té shtetit jané té
bazuara né ligjet e shfugizuara dhe kohén kur Kryeprokurori i Shtetit njékohésisht ishte edhe
Kryesues i KPK. Shumé pyetje né kété formular ndérlidhen me proceset gé jané kompetencé e
KPK dhe jo Kryeprokurorit té Shtetit. Né intervistat me gojé, shumica e kandidatéve nuk kané
gené né gjendje gé té béjné dallimin né mes té kompetencave bazé té Kryeprokurorit té Shtetit
dhe atyre té KPK.

V. Konfirmimi i kandidaturave

Sa i pérket procesit i cili &shté objekt i monitorimit dhe vlerésimit té koalicionit, KPK né pajtim
me Ligjin dhe legjislacionin sekondar, brenda afatit ligjor kishte shpallur konkursin pér
Kryeprokuror té Shtetit.

Né kété garé kané konkuruar gjashté (6) kandidaté, pérkatésisht z. Armend Hamiti, z. Blerim
Isufaj, z. Kujtim Munishi, z. Shgipdon Fazliu dhe z. Lulzim Sylejmani. Po ashtu, né kété garé
kishte aplikuar edhe prokurori z. Arben Ismajli, por gé i njéjti éshté térhequr nga kjo garé pas
opinionit t& Agjencisé kundér Korrupsion gé konstatonte se emérimi i tij né pozitén e
Kryeprokurorit té Shtetit do té pérbénte shkelje té Ligjit pér Parandalimin e Konfliktit té
Interesit né Ushtrimin e Funksionit Publik.

AKK mé 4 mars 2022 ka nxjerré opinion, duke konstatuar se emérimi eventual i ish-anétaréve
té KPK-sé né pozitén e Kryeprokurorit té Shtetit, pa kaluar afati prej dy (2) viteve nga
pérfundimi i mandatit té anétarit t¢ KPK-sg, bie ndesh me Ligjin pér Parandalimin e Konfliktit
té Interesit né Ushtrimin e Funksionit Publik. Né kété rast, sipas AKK-sé, kandidati z. Arben
Ismajli, nése do té emérohej si Kryeprokuror i Shtetit, do té pérbénte konflikt té interesit.

Situaté té njéjté me z. Ismajli, kishte pasur edhe kandidati z. Blerim Isufaj me rastin e emérimit
té tij né krye té PSRK-sé né fund té vitit 2019. Por, kété situaté, AKK nuk e ka trajtuar me
arsyetimin se kané kaluar dy (2) vite nga emérimi i tij né kété pozité. Me kété rast, éshté shumé
e réndésishme té sqarohet se situata e z. Isufaj éshté e njéjta me até té z. Ismajli. Por, déshtimi
I AKK-sé pér té trajtuar rastin e z. Isufaj brenda afateve ligjore i ka krijuar té njéjtit mundési té
emérohet né pozitén e Kryeprokurorit t¢ PSRK-sé, por jo vetém. Kjo situaté, i ka krijuar
mundési atij gé pértej PSRK-sé, té pretendoj edhe kreun e Prokurorit té Shtetit.

Edhe pérkundér opinionit t&é AKK-sé pér situatén e z. Ismajli dhe vémendjes gé ky opinion ka
marré né publik, KPK nuk ka marré asnjé veprim pér té trajtuar ndikimin gé ky opinion i



agjencisé do té duhej té kishte né raport me emérimin e z. Isufaj né krye té PSRK, duke gené
aso kohe né konflikt té interesit.

Pérderisa KPK dhe z. Isufaj né heshtje kané injoruar konfliktin e interesit né pérzgjedhjen e
kétij té fundit né krye té PSRK-sé, duke cenuar integritetin e vet procesit pér pérzgjedhjen e
Kryeprokurorit té Shtetit, kandidati z. Arben Ismajli ka kérkuar té sqarohet situata potenciale e
konfliktit té interesit dhe pas pranimit té opinionit té Agjencisé, i njéjti ka déshmuar integritet
duke u térhequr nga gara. Fatkeqésisht, njé veprim té tillé nuk e kemi paré nga z. Isufaj dhe as
nga KPK edhe pse gjendja faktike ka gené identike.

VI.  Rangimi i kandidatéve sipas koalicionit

Né bazé té vlerésimit té Koalicionit, duke u bazuar né vlerésimin e koncept dokumenteve dhe
vlerésimin e intervistave té kandidatéve, koalicioni konsideron se asnjéri kandidat nuk ka
arritur té déshmojé shkathtési, njohuri dhe aftési pér pozitén qé kané aplikuar. Sikurse, né bazé
té asaj é kané prezantuar, né bazé té vlerésimit té pérgjithshém, koalicioni rangon kandidatét
né kété ményré: 1) Shqipdon Fazliu, 2) Armend Hamiti, 3) Blerim Isufaj, 4) Kujtim Munishi
dhe 5) Lulzim Sylejmani.

Sa i pérket vetém Koncept Dokumentit, Koalicioni ka ranguar kandidatét né kété ményré: 1)
Armend Hamiti, 2) Shqipdon Fazliu dhe tre (3) té tjerét rangohen né pozitén e njejté.

Ndérsa, sa i pérket vetém intervistés, koalicioni ka ranguar kandidatét né kété ményré: 1)
Shqgipdon Fazliu, 2) Armend Hamiti, 3) Blerim Isufaj, 4) Lulzim Sylejmani dhe 5) Kujtim
Munishi.

I.  Shqgipdon Fazliu
1. Koncept dokumenti
a) Analiza e gjendjes aktuale

Kandidati z. Shgipdon Fazliu né kété pjesé mé tepér flet pér cilésité e tij, té cilat e béjné até té
denjé pér Prokurorin e Shtetit, se sa gé flet pér gjendjen aktuale té sistemit prokurorial. Mbi
mangeésité e sistemit prokurorial, z. Fazliu flet né dy (2) paragrafa. Liston shumé probleme me
té cilat ballafagohet sistemi prokurorial, por kété listim té problemeve nuk e shogéron me
argumentim té kétyre problemeve dhe me njé qgasje analitike. Né asnjé prej katér (4) pyetjeve
qé sipas udhézuesit kérkojné pérgjigje né kété pjesé, z. Fazliu né koncept dokumentin e tij nuk

jep pérgjigje té ploté.
b) Vizioni pér té pérmirésuar punén e Prokurorisé

Sipas udhézuesit, kérkohet gé né kété pjesé té ipet pérgjigje né gjithsej tri (3) pyetje relevante.
Né hyrje té késaj pjese, z. Fazliu paraqget njé vizion eksplicit, se ku e sheh ai Prokurorin e Shtetit
me té né krye. Pas dy (2) paragraféve gé e pércakton kété vizion, z. Fazliu paraget si sfidé
gasjen e re gé ai do ta ndjeké. Ményra e zgjidhjes sé késaj sfide, sipas z. Fazliu, do té jeté se



“posa prokurorét t&€ mésojné pér pérfitimet qé sjell ményra e re e qasjes ndaj luftimit té krimit,
besoj se ajo do té pérqafohet nga t& gjithé dhe sfidat do t€ zbuten”. Po ashtu, z. Fazliu thot€ se
sfidat do ti tejkaloj bashkarisht me KPK pérmes llogaridhénies dhe vlerésimit té performancés.

Pérballé besimeve té z. Fazliu se sistemi do té pésoj avancim, i njéjti nuk tregon hapa konkret
pérmes identifikimit té objektivave afatmesme dhe afatgjata, ashtu si¢ kérkohet me udhézues.

c) Vizioni pér té menaxhuar stafin dhe sistemin prokurorial

Né kété pjesé, si aspekt pozitiv cilésohet se z. Fazliu tregon ményrén e ndérveprimit me kolegé
né té kaluarén, si njé cilési té tij né kontekst té& ndérveprimit me kolegé. Po ashtu, sa i pérket
stafit, z. Fazliu planifikon gé té ngrisé cilésiné e stafit pérmes inkuadrimit mé té madh té stafit
né raste, ku specifikon edhe natyrat e procedurave ku do té pérfshiheshin té njéjtit.

Aspekti mé pozitiv i z. Fazliu né kété pjesé éshté metodologjia e ngritjes sé llogaridhénies sé
prokuroréve pérmes kryeprokuroréve. Sipas tij, pér déshtimet e prokuroréve, duhet t€ merren
né pérgjegjési edhe kryeprokurorét, té cilét duhet té sinjalizojné shkeljet e prokuroréve.

Né kété pjesé, z. Fazliu thoté se do té shmangen rastet kur krejtésisht pa nevojé palét udhézohen
né kontest civil. Nisur nga fakti se ky udhézim béhet nga Gjykata dhe se kérkesa pasurore
juridike nuk parashtrohet dhe argumentohet nga ana e Prokurorit té Shtetit, kjo ¢éshtje
vlerésohet si e pamundur gé té zbatohet nga ana e Kryeprokurorit té Shtetit.

d) Vizioni pér té pérmirésuar integritetin dhe llogaridhénien e sistemit dhe
besueshmériné e publikut

Kjo éshté pjesa mé e fugishme e Koncept Dokumentit té z. Fazliu. Né kété pjesé, z. Fazliu
liston disa ¢éshtje, té cilat i sgaron si pér nga motivi pér té trajtuar kéto céshtje, ményrén e
trajtimit si dhe impaktin qé kéto ¢éshtje do ta kishin né sistemin prokurorial. Kétu, z. Fazliu
pérmend c¢éshtje té shumta, si aplikimi i procedurave alternative, rritja e bashképunimit me
policing, ngritja e cilésisé sé hetimeve, ngritja e cilésisé sé pérfagésimit té rasteve né gjykaté,
ngritja e cilésisé sé ankesave, ngritja e numrit t€ kérkesave pér mbrojtje té ligjshmérisé,
unifikimi i veprimeve, konfiskimi i pasurisé sé pérfituar pérmes veprés penale, prioritizimi i
rasteve etj.

Po ashtu, pérpos gé né kuadér té ¢céshtjeve specifike z. Fazliu pérmend ndikimin e veprimeve
té caktuara né ngritjen e besueshmérisé sé publikut, i njéjti pércakton edhe veprime konkrete
té cilat do té ngrisnin besimin e publikut né sistemin prokurorial. Ndér to, jané edhe takimet
vjetore me gytetaré.

Né pjesén e komunikimit me media, z. Fazliu pérgjigjet sipérfagésisht dhe nuk paraget njé
strategji té detajuar se si do té ngritej bashképunimi me media si dhe nuk paraget ndonjé
strategji té garté pér ngritjen e efikasitetit té komunikimit té sistemit prokurorial me mediat, i
cili efikasitet mé sé shumti pengohet nga centralizimi i informacionit prokurorial né Zyrén e
Kryeprokurorit té Shtetit.



2) Intervista

Né hyrje té intervistés sé tij, z. Fazliu thoté se motivi i tij pér té aplikuar pér pozitén e
Kryeprokurorit té Shtetit éshté pérvoja e tij dhe gasja e tij kritike gé ka pasur né té kaluarén,
duke théné se me ardhjen e tij né krye té Prokurorit té Shtetit do t& kemi njé prokurori tjetér.
Sa i pérket gjendjes né sistemin prokurorial, z. Fazliu me té drejté elaboron se sistemi
prokurorial ka avancuar né disa fusha té luftimit té kriminalitetit, por se ka ngecur né luftimin
e korrupsionit té profilit té larté, krimit ekonomik, pastrimit té parave etj.

Gjateé intervistés sé tij, z. Fazliu elaboron edhe ¢éshtjet té cilat i ka ngritur né koncept dokument,
si¢ éshté bashképunimi me policiné, cilésia e hetimeve etj. Po ashtu, edhe gjaté intervistés, z.
Fazliu né ményré bindése, logjike dhe analitike flet pér ngritjen e llogaridhénies sé prokuroréve
pérmes mbajtjes pérgjegjés sé kryeprokuroréve. Po ashtu, edhe ngritjen e transparencén, z.
Fazliu e elaboron pérmes veprimeve konkrete gé sipas tij duhet ndérmarré sistemi prokurorial.

z. Fazliu tregon edhe hapa konkret pér ngritjen e efikasitetit dhe strukturimit té punés né PSRK,
pér té cilén prokurori, z. Fazliu me té drejté vleréson se duhet té jeté e fokusuar né rastet mé té
médha né vend.

Gjaté intervistés sé tij, z. Fazliu e njeh réndésiné e zbatimit té& Ligjit pér Pérgjegjésiné
Disiplinore té Gjyqtaréve dhe Prokuroréve dhe akteve pérkatése pér vlerésim té performancés.
Por, pérballé asaj qé z. Fazliu thoté se kéto akte duhet té zbatohen mjaftueshém, i njéjti nuk flet
pér pengesat dhe sfidat e zbatimit té tyre apo hapat konkret gé do té ndérmarré pér té ngritur
zbatimit e kétyre akteve.

Aspekt i mangét i intervistés sé z. Fazliu éshté mos trajtimi adekuat i hapave qé duhet
ndérmarré pér ngritjen e besimit té publikut né sistemin prokurorial, ku z. Fazliu pérmend
vetém unifikimin e praktikés, té cilin unifikim e elaboron pérmes shembujve té ndryshém.

Pérmes pércaktimit té dobisé pasurore té té pandehurit, z. Fazliu thoté se, ndér té tjera, do té
ulet numri i rasteve té cilat udhézohen né kontest civil. Pérkundér gé pércaktimi i dobisé
pasurore éshté i réndésishém dhe ka njé relevancé né kété drejtim, kjo pjesé nuk duket té jeté
njé premtim i zbatueshém nga ana e Prokurorit té Shtetit, pér shkak se, si¢ u tha, pér kété vendos
gjykata dhe prokurori i shtetit nuk pérfagéson kérkesén pasurore juridike.

Ii.  Armend Hamiti
1. Koncept dokumenti
a) Analiza e gjendjes aktuale

Pér dallim nga kundér kandidatét e tjeré, Hamiti né Koncept dokumentin e tij ka dhéné
elemente dhe analizé té detajuar sa i pérket gjendjes aktuale né sistemin prokurorial, me theks
té vecanté né Institucionin e Prokurorit té Shtetit. Kétu ai i liston edhe disa nga mangeésité gé e
pércjellin punén e PSH-sé té cilat jané theksuar edhe nga raportet e monitorimit si: mungesa e
planifikimit adekuat, mungesa e rezultateve né luftén kundér krimit té organizuar dhe



korrupsionit, mungesa e konfiskimit té pasurisé dhe aplikimi i procedurave alternative, ngitja
e aktakuzave ndaj personave té vdekur, humbja e besimit qytetar né PSH etj.

b) Vizioni pér té pérmirésuar punén e Prokurorisé

Referuar Koncept dokumentit té kandidatit Hamiti, i njéjti kétu ka pérmendur objektiva
konkrete lidhur me trajtimin e e mangésive té adresuara. Kétu béjné pjesé, rezultatet konkrete
né punén e PSRK-sé dhe Prokurorive Themelore né luftén kundér krimit té organizuar,
korrupsionit, duke zbatuar né pérpikéri bazén ligjore dhe kompetencat gé i pércakton ligji. Po
ashtu, pérmend réndésiné e trajtimit té rasteve mediatike né ¢cdo moment kur ka dyshim pér
kryerjen e veprave penale, me theks té vecanté né rastet e korrupsionit. Hamiti thekson edhe
vizionin e tij pér PSH transparent dhe llogaridhénés, e fugizimin e mbikéqyrjes né rastet e
konfiskimit té pasurisé sé fituar né ményré té kundérligjshme dhe fugizimin e punés sé
Departamentit pér t& mitur me psikolog.

C) Vizioni pér té menaxhuar stafin dhe sistemin prokurorial

Né kété pjesé, Hamiti thekson ¢éshtjen e kompetencés sé rekrutimit, avancimit, transferimit,
disiplinimit dhe masave té tjera nga ana e Sekretariatit té KPK-sé, gjé té cilén e ngatérrojné si
kompetencé njé pjesé e kandidatéve té tjeré, Pér mé tepér, Hamiti shton se si anétar i KPK-sé,
do té jeté proaktiv né propozimin e politikave dhe strategjive me té cilat promovohen interesat
e stafit administrativ, pérfshiré kétu llogaridhénien dhe pérgjegjésingé e tyre.

d) Vizioni pér té pérmirésuar integritetin dhe llogaridhénien e sistemit dhe
besueshmériné e publikut

Lidhur me kété ¢céshtje, Hamiti thekson se né cilésiné e KPSH-sé dhe anétarit té KPK-sé do té
sigurohet gé Ligji pér Pérgjegjésiné Disiplinore pér Prokuroré dhe Kodet e Etikés sé sjelljes sé
prokuroréve dhe stafit té jené kushtetuta e tyre. Me kété rast, ai zotohet sé ¢do kush gé bie né
kundérshtim me kéto dispozita do té shgiptohen masa disiplinore pavarésisht funksionit té tyre
né sistemin prokurorial.

2) Intervista

Intervista e Hamitit para Komisionit Vlerésues né té shumtén e kohés éshté orientuar né
Koncept Dokumentin e tij, me ¢’rast &shté vérejtur se 1 njéjti nuk ka dhéné pérgjigje konkrete
né raport me ato té paragitura né kété dokument. Késisoj, Hamiti nuk ishte né gjendje gé té
listonte né pérpikéri té gjitha mangésité, sfidat dhe objektivat e tij gjaté intervistés.

Po ashtu, gjaté monitorimit té intervistés sé Hamitit kemi vérejtur gé nga ana e Komisionit nuk
jané béré mjaftueshém pyetje sa i pérket pjesés sé aftésive menaxhuese dhe mbi réndésiné e
rolit t&¢ KPSH-sé, dhe aplikimit té IT-sé né punén e sistemit prokurorial.

Po ashtu, vlerésojmé se né pyetjet rreth integritetit, Hamiti ka dhéné mé shumé detaje sesa gé
duhet sa i pérket lajmit té publikuar né Paparaci.com, e si duket njé gjé e tillé u imponua edhe
nga ana e nén pyetjeve té béra nga anétarét e Panelit.



Gjaté intervistés ka gené me i qarté sa i pérket rritjes sé bashképunimit me akterét
ndérkombétare, shogériné civile, dhe institucionet e tjera, si pjesé e vizionit té tij né krye té
PSH-sé.

iii.  Blerim Isufaj
1. Koncept dokumenti
a) Analiza e gjendjes aktuale

Disa prej kérkesa té udhézuesit pér kété pjesé, Isufaj né Koncept Dokument i ka trajtuar vetém
shkarazi dhe ka listuar vetém informata té pérgjithshme, pa njé analizé té detajuar gé do té
krijonte bindjen se i njéjti i njeh problemet, si¢ kérkohet nga udhézuesi. Tek mangésité, Isufaj
ka pérmendur dénimet e pakta dhe numrin e ulét té konfiskimeve, por se i ka pérmendur si
faktoré qé ndikojné né uljen e besimit té publikut né sistemin prokurorial dhe jo si mangési né
vetvete. Isufaj, né Koncept Dokumentin e tij, nuk e vleréson fare situatén aktuale t&¢ ZKSh si
dhe i njéjti nuk vleréson nése strategjité aktuale té sistemit té drejtésisé adresojné nevojat e
prokurorisé.

b) Vizioni pér té pérmirésuar punén e Prokurorisé

Sipas Udhézuesit, kandidati kérkohet qé té pércaktojé vizionin e tij pér pérmirésimin e punés.
Né kété pjesé, z. Isufaj flet pér fokusin gé do ta keté né luftimin e krimit té organizuar, krimit
financiar, terrorizmit, krimeve té luftés, korrupsionit etj. duke mos pérmendur faktin se luftimi
i kétyre formave té kriminalitetit nuk éshté kompetencé e prokurorisé pér té cilén z. Isufaj
aplikon, por éshté kompetencé e prokurorisé qé z. Isufaj aktualisht udhéheq. Né kété pjesé,
Isufaj ngatérron konsiderueshém kompetencat edhe né raport me institucionet e tjera. Tek
veprimet gé z. Isufaj planifikon té ndérmarré si Kryeprokuror i Shtetit, éshté edhe “Rishikimi
i kornizés ligjore dhe nénligjore né ridefinim té kompetencave né mes té Prokurorit té Shtetit
dhe Késhillit Prokurorial pér fushén e administrimit”, pérkundér se rishikimi i kornizés ligjore
éshté kompetencé e Kuvendit té Republikés sé Kosovés. Po ashtu, né Koncept Dokument, z.
Isufaj thoté se do té hartohet edhe Koncept Dokumenti pér Ligjin pér Statusin e Prokuroréve,
kompetencé kjo e Qeverisé sé Kosovés. Pérmes Ligjit pér Statusin e Prokuroréve, Isufaj thoté
se prokuroréve duhet tu ofrohet garanci ligjore pér punén e tyre né rastet e padive civile. Kété
pjesé, z. Isufaj e pérmend si vizion pér té ardhmen, pérkundér se ligji qé i mbron prokurorét
nga padité civile pér veprimet, vendimet dhe mendimet né kuadér té fushé veprimtarisé sé vet
éshté né fuqgi . Né kété pjesé, z. Isufaj liston gjithsej 12 sfida, por se nuk tregon ményrén e
zgjidhjes sé secilés prej tyre.

¢) Vizioni pér té menaxhuar stafin dhe sistemin prokurorial

Né kété pjesé, Isufaj thoté se ¢do puné e miré do té motivohet, derisa puna jo e miré do té jeté
pikénisje pér mbajte pérgjegjés. E quditshme éshté arsyeja se pse z. Isufaj do ta béjé kété:
Arsyeja kryesore dhe bazé pér té ndjekur kété standard éshté vlerat gé kané pér mua té drejtat
dhe lirité e qytetaréve dhe siguria qé kérkohet pér mbrojtjen e tyre nga prokuroria. Kétu, nuk
éshté e qarté se cilén té drejté té njeriut apo liri té qytetaréve e prek motivimi/ndéshkimi pér



punén e miré dhe jo t&€ miré. Po ashtu, né kété pjes€, z. Isufaj thoté se “Mbikéqyrja e
prokuroréve dhe stafit do té béhet nga aspekti i motivimit pozitiv pér rezultate sa mé té larta,
por vetém duke respektuar vlerat e mbrojtura nga Kushtetuta dhe Ligji”. Nuk éshté e qarté kétu
se pér cilat vlera kushtetuese béhet fjalé kétu, nisur nga vlerat e listuara nga Kushtetuta e
Republikés sé Kosovés.

d) Vizioni pér té pérmirésuar integritetin dhe llogaridhénien e sistemit dhe
besueshmériné e publikut

Né kété pjesé, z. Isufaj nuk jep njé plan té detajuar, t€ ndértuar mbi skanimin e gjendjes sé
integritetin dhe llogaridhénies né sistemin prokurorial, pérmes té cilit tregon qartésisht
ményrén se si do té avancojé integritetin dhe llogaridhénien brenda sistemit té drejtésisé. Né
kété pjesé, ka edhe elemente té tjera té cilat nuk ndérlidhen me integritetin dhe llogaridhénien
e sistemit prokurorial.

2) Intervista

Pjesa gendrore e intervistés sé z. Blerim Isufaj ka pasur té béjé me Koncept Dokumentin e
dorézuar nga ai.

Pér ngritjen e besimit té publikut né sistemin e drejtésisé, né disa raste, z. Isufaj tregon se si
duhet ta shoh publiku drejtésiné dhe nuk tregon se cila do té jeté strategjia pér ngritjen e besimit
té publikut né sistemin prokurorial. Gjaté prezantimit té tij, z. Isufaj pa njé gasje analitike kalon
nga njé temé né tjetrén, pérmend né ményré té pérgjithshme pavarésiné e Prokurorit té Shtetit,
standardet ndérkombétare, pa specifikuar se pér cilat standarde ndérkombétare béhet fjalé, etj.
duke mos treguar praktikisht se cili shté vizioni i tij pér pérmirésimin dhe avancimin e punés
sé Prokurorit té Shtetit.

Gjaté intervistés, me rastin e parashtrimit té pyetjeve mbi integritetin, Paneli Vlerésues nuk e
ka pyetur z. Blerim Isufaj mbi disa ¢éshtje té cilat jané e kané véné né diskutim integritetin e
tij, si emérimi né krye té PSRK-sé né situaté té konfliktit té interesit, akuzat e ngritura nga ish-
prokurori Elez Blakaj pér ndérhyrje né rastin e veteranéve, rasti kur kishte ngritur aktakuzén
pa aktvendim pér fillim té hétimeve e pér té cilin fakt ishte rrézuar aktakuza pér trafikim té
narkotikéve etj.

Kur pyetet mbi Ligjin pér Pérgjegjésiné Disiplinore té Gjyqtaréve dhe Prokuroréve, Isufaj thoté
se nuk ka ndonjé koment pér kété ligj, por se né punén e tij, performanca dhe integriteti do té
jené prioritet. Kur pyetet pér kufizimin dhe suspendimin e té drejtave té njeriut, z. Isufaj tregon
mos njohuri té thellé mbi kéto institute. Fillimisht, z. Isufaj thoté se Kushtetuta e Kosovés i ka
té aprovuar té gjitha konventat ndérkombétare qé kané té béjné me té drejtat e njeriut. Thoté se
té drejtat e njeriut duhet té respektohen maksimalisht, pérvec situatave té caktuara, si¢ jané
luftérat apo ndonjé rrezik i madh. Sipas tij, disa té drejta mund té anulohen, por kjo nuk duhet
té zgjat ma tepér se sa situata qé ekziston. Sipas tij, né situata té tilla, duhet té njoftohet Sekretari
i Pérgjithshém i Késhillit t¢ Evropés. Tutje, né pyetjet pér kufizimin dhe suspendimin e té
drejtave té njeriut, z. Isufaj vazhdon té elaboroj nenin 6 té€ Konventés Evropiane pér té Drejtat



e Njeriut, i cili nen flet pér té drejtén pér njé proces té rregullt. Pérmes késaj pérgjigje, z. Isufaj
ka demonstruar mungesé té thellé té njohurive né kété fushé. Fillimisht, Kushtetua e Republikés
sé Kosovés i ka inkorporuar 9 Konventa ndérkombétare qé kané té béjné me té drejtat e njeriut,
por se jo té gjitha konventat e késaj natyre, si¢ thoté z. Isufaj. Né pérgjigjen e tij, z. Isufaj nuk
e trajton fare kufizimin e té drejtave té njeriut apo nuk béné dallimin né mes té kufizimin dhe
suspendimit té té drejtave té njeriut, por flet vetém pér suspendim té té drejtave té njeriut. Sa i
pérket informimit té Sekretarit té Pérgjithshém té Késhillit té Evropés, kjo nuk aplikohet né
rastet e kufizimit té té drejtave té njeriut, por vetém né rastet e suspendimit apo derogimit té té
drejtave té njeriut. Po ashtu, z. Isufaj nuk pérmend faktin se ky obligim zbatohet vetém pér
shtetet palé té Konventés, gé nuk éshté rasti i Kosoveés.

iv.  Kujtim Munishi
1. Koncept dokumenti
a) Analiza e gjendjes aktuale

Analiza mbi gjendjen aktuale éshté konfuze, mé té dhéna statistikore té bazuara né sasi pa
ofruar ndonjé té dhéné analitike dhe té besueshme. Lidhur me pérparésité e Prokurorit té
Shtetit, jané pérshkruar kompetenca, veprimtari dhe aktivitete té sistemit prokurorial pa ndonjé
analizé adekuate. Né kété pjesé i kushtohet réndési Planit Strategjik 2019-2021, duke
pérshkruar objektivat e Strategjisé dhe Planin e Veprimit i cili tanimé éshté i tejkaluar, pér té
vazhduar me pérshkrimin e Draft Strategjisé sé KPK pér vitet 2022-2024, pa ofruar ndonjé
vlerésim apo analizé adekuate lidhur me géndrimin e kandidatit pér té ofruar informacion mbi
gjendjen aktuale apo cili éshté géndrimi i tij lidhur me kété Strategji dhe Plan té Veprimit.

Tek pjesa e mangésive té Prokurorit té Shtetit, jané listuar mangésité né rregullimin e statusit
té Prokurorit té Shtetit, pa shtjelluar apo dhéné té paktén njé analizé té shkurté se cilat jané kéto
probleme apo si ndikon mungesa e statusit té Prokurorit té Shtetit né punén e institucionit té
Prokurorit té Shtetit. Po ashtu, si mangési jané potencuar mangésité profesionale té stafit
administrativ dhe ligjit procedural, pa asnjé analizé pérmbajtésore apo shtjellim se si ndikon
kjo né funksionimin apo operimin e institucionit té Prokurorit té Shtetit.

b) Vizioni pér té pérmirésuar punén e Prokurorisé

Né kété pjesé té koncept dokumentit jané listuar aktivitete, objektiva dhe jané té identifikuara
véshtirési té pérdorura nga strategjité apo planet e veprimit té Késhillit Prokurorial t& Kosovés
dhe Prokurorit té Shtetit pa njé vizion té qarté, shtjellim apo shpjegim se si do té realizohen né
praktiké kéto aktivitete pér té pérmirésuar punén e Prokurorit té Shtetit.

¢) Vizioni pér té menaxhuar stafin dhe sistemin prokurorial

Né kété pjesé flitet pér rishikimin e strukturés organizative té administratés sé sistemit
prokurorial, edhe pérkundér faktit se asnjé dokument strategjik qofté nga Strategjia e Sundimit
té Ligjit apo Planet Strategjike dhe Planet e Veprimit té Késhillit Prokurorial t¢ Kosovés, nuk
kané ardhur né ndonjé konstatim se struktura organizative e administratés sé sistemit



prokurorial éshté ¢éshtje problematike. Lidhur me llogaridhénien dhe profesionalizmin e stafit,
éshté pérmendur se stafi duhet té respektoj Kushtetutén dhe ligjin, deri t& obligimi i stafit pér
té vepruar sipas ‘“urdhrave” t€ administratorit dhe obligimi pér vlerésim obligativ té
performancés, por pa treguar kjarté se si do té menaxhohet stafi né praktiké, cilat jané
kompetencat e KPSH né raport me kompetencat e KPK dhe Sekretariatit té KPK.

d) Vizioni pér té pérmirésuar integritetin dhe llogaridhénien e sistemit dhe
besueshmériné e publikut

Né Kkété pjesé jané propozuar aktivitete té cilat dalin jashté mandatit t&¢ KPSh dhe té cilat nuk
jané identifikuar si probleme nga Strategjia pér Sundimin e Ligjit apo nga vet sistemi
prokurorial. Eshté propozuar fugizimi i kornizés ligjore dhe strukturés organizative té sistemit
prokurorial, avancimi i statusit té prokuroréve dhe stafit mbéshtetés, forcimi i garancioneve
kushtetuese dhe ligjore gé fugizojné pavarésiné e sistemit prokurorial, dhe masa tjera té cilat
dalin jashté mandatit t¢ KPSh, por gé nuk identifikojné apo nuk ndérlidhen me céshtjen e
integritetit dhe llogaridhénies né sistemin prokurorial.

2) Intervista

Tek pyetja lidhur me motivin pse ka aplikuar pér pozitén e Kryeprokurorit té Shtetit, kandidati
z. Munishi flet fare pak lidhur me motivin pér té kandiduar pér kété pozité dhe mé shumé flet
lidhur me vizionin dhe objektivat e tij pér fugizimin e PSRK, Prokurorisé Themeloré né
Prishting, dhe luftimin e korrupsionit dhe veprave penale karakteristike, edhe pse KPSh
parimisht nuk ka mandat dhe kompetencé pér té realizuar kéto premtime.

Né kété pjesé kandidati flet lidhur me réndésiné e luftés kundér dhunés né familje dhe rolit té
tij proaktiv pér té trajtuar kété fenomen né PTh né Prishting, por nuk flet fare pér rastin Sebahate
Morina e cila ishte viktimé e vrasjen nga dhuna né familje, pér té cilin rast Institucioni i
Avokatit t& Popullit dhe disa OJQ kané konstatuar shkeljen e sé drejtés né jeté ndaj tani té
ndjerés Sebahate Morina. Paneli vlerésues fare nuk bén nén pyetje lidhur me kété rast, i cili
ishte rast mediatik, e pér té cilin rast ishin organizuar edhe protesta nga organizatat qé mbrojné
té drejtat e grave né Kosové.

Kryesuesi i Panelit né rastin e kandidatit para parashtrimit té pyetjeve, jep vlerésime pér
kandidatin se ka njé pérvojé té gjaté né sistem, se udhéheq me Prokuroriné mé té madhe né
Kosové.

Kandidati lidhur me gjendjen né sistemin prokurorial konstaton se sistemi prokurorial ka arritur
progres té madh dhe kété e vértetojné statistikat dhe raportet ndérkombétare qé e kané vlerésuar
punén e sistemit prokurorial, pérkundér se raportet kredibile si raporti i vendin, i nxjerré nga
Komisioni Evropian, e konstatojné té kundértén. Ndér mangésité e sistemit prokurorial
kandidati pérmend mungesén e imunitetit t€ prokuroréve té pércaktuar né Kushtetuté, se
ndryshimi i ligjeve pengon né punén e Prokurorit té Shtetit, sikurse flet pér me projektligjin
pér KPK dhe pérbérjen e re té Késhillit Prokurorial né té ardhmén, pérkundér se kjo éshté njé
rrethané gé mund té ndodh né té ardhmen dhe nuk lidhet me gjendjen aktuale té KPK. Kandidati



paragjykon anétarét jo prokuroré té KPK gé mund té emérohen né té ardhmen se mund té jené
jo profesional dhe té anshém.

Lidhur me transparencén dhe llogaridhénien kandidati kryesisht flet lidhur me réndésiné e
bashképunimit me median dhe shogériné civile, réndésiné e fitimit té besimit té publikut dhe
qytetaréve, por gé kété bashképunim nuk e konkretizon me hapa konkret.

Kandidati disa heré nuk ka vémendjen ndaj Panelit Vlerésues lidhur me pyetjet gé i
parashtrohen dhe kérkon gé pyetjet ti pérsériten.

Kandidati né pyetjen lidhur me ristrukturimin e stafit administrativ, jep pérgjigje té
pakuptueshme se si do té béhet ky ristrukturim, duke I1éné pér té kuptuar se duhet té ndryshohet
ligji mbi shérbimin civil, i cili ligj nuk e rregullon strukturén organizative té sistemit
prokurorial lidhur me stafin administrativ, pér té kaluar pastaj tek trajnimi i stafit administrative
gé nuk bén pjesé tek ristrukturimi i stafit.

Paneli Vlerésues pyet kandidatin nése ka ndonjé rast né jetén personale apo profesionale gé ia
cenon integritetin lidhur me punén si prokuror. Paneli vlerésues fare nuk e sfidon kandidatin
edhe pérkundér faktit se né publik sé paku jané disa raste ku né publik éshté kontestuar
integriteti i kandidatit, si rasti gé lidhet me emrin e Morena Taraku, rasti i mbylljes sé dosjes
sé Kryeprokurorit Lumezi, ngritja e shpejté né Kkarrieré, rasti Sebahate Morinés etj. Paneli
vlerésues dhe kandidati kané privuar publikun nga e drejta pér tu informuar lidhur me
integritetin e kandidatit lidhur me kéto c¢éshtje, edhe pérkundér se transparenca dhe
llogaridhénia ndaj qytetaréve dhe publikut ishin pjesé e konceptit dokumentit dhe intervistés
sé kandidatit.

Kandidatit i béhet pyetja lidhur me até se cka e dallon udhéhegésin nga menaxheri, pyetje e
cila i béhet vetém kétij kandidati dhe jo tjeréve. Kandidati, nuk ka pérgjigje dhe nuk e kupton
dallimin né mes menaxherit dhe udhéheqésit.

Né pyetjen e panelit vlerésues pér té treguar njé rast konkret té réndésisé sé vecanté i cili ka
pérfunduar mé vendim té formés sé preré dhe i cili mund té shérbej si rast shembull pér sistemin
prokurorial, kandidati merr shembull njé rast i cili ende nuk ka marr formén e preré dhe i cili
sipas ankesés éshté kthyer né ri vendosje. Kandidati nga njé rast té réndésisé sé vecanté né fund
kété rast e kthen né “rast interesant”.

Paneli vlerésues bén pyetjen kur mund té kufizohen dhe té suspendohen té drejtat dhe lirité e
njeriut, cilat jané ato situata, né té cilat mund té vihet deri te kufizimi i kétyre té drejtave té
njeriut. Kandidati nuk ka njohuri lidhur me kété fushé, dhe nuk ka pérgjigje adekuate pér kété

pyetje.



v.  Lulzim Sylejmani
1. Koncept dokumenti
a) Analiza e gjendjes aktuale

Né koncept dokument, Sylejmani nuk e jep njé pasqyré té garté rreth gjendjes aktuale né
sistemin prokurorial, pér mé tepér né kété pjesé ky flet mé shumé rreth rolit té institucionit té
Prokurorit té Shtetit dhe ngecjen e tij, por nuk jep asnjé detaj se cilat jané aktualisht té arriturat,
mangésité, sfidat dhe vizioni i tij né krye té PSH-sé.

b) Vizioni pér té pérmirésuar punén e Prokurorisé

Sa i pérket késaj pjese, konsiderojmé se pjesén mé té madhe té vizionit pér pérmirésimin e
punés sé PSH-sé, kété e bazon né ndryshimet ligjore, por jo edhe né veprimet konkrete gé jané
kompetencé e KPSH-sé. Po ashtu, pa dhéné arsye té mjaftueshme, si vizion e sheh edhe rritjen
e numrit té prokuroréve, duke mos i parapriré ndonjé analizé e miréfillté rreth gjendjes aktuale
té sistemit prokurorial.

C) Vizioni pér té menaxhuar stafin dhe sistemin prokurorial

Né kété pjesé, Sulejmani nuk arrin té theksoi né ményré té sakté dhe konkrete ¢éshtjen e
menaxhimit té stafit dhe sistemit prokurorial, e né koncept dokument shpeshheré i ngatérron
kompetencat gé i ka KPSH né raport me stafin administrativ té prokurorive.

d) Vizioni pér té pérmirésuar integritetin dhe llogaridhénien e sistemit dhe
besueshmériné e publikut

Lidhur me kété ¢éshtje, Sulejmani si piké té vetme thekson ¢éshtjen e krijimit té njé paneli té
pérhershém pér trajtimin e rasteve disiplinore né kuadér té KPK-sé, e mé pas thirret né forcimin
e métejmé té mekanizmave aktual. Késisoj, bie né kundérshtim me até gé e ka paraqgitu si vizion
té tij né krye té PSH-sé.

e) Intervista

Né procesin e intervistimit, Sulejmani nuk ka arritur gé né ményré adekuate té pérgjigjet né
pyetjet e anétaréve té Panelit Vlerésues. Késisoj, i njéjti nuk pérmend asnjé motiv tjetér pér
pozitén e KPSH-sé pérvec pérvojés sé tij né sistem, nuk jep njé pasqyrim té garté lidhur me
gjendjen aktuale né sistemin prokurorial, thekson vetém njé mangési té sistemit (ngritjen e
aktakuzave pa prova té mjaftueshme), ngatérron konceptin né mes misionit dhe vizionit té
KPSH-sg, éshté i mangét né pérgjigjen rreth kufizimit té té drejtave té njeriut dhe né pjesén e
familjarizimit me legjislacionin aktual té sistemit prokurorial.



VII.  Vlerésimi i panelit vlerésues

Koalicioni né asnjé formé nuk pajtohet me vlerésimin e béré nga ana e Panelit Vlerésues.
Koalicioni e ka parasysh pavarésiné dhe té drejtén e Panelit Vlerésues né bindje té liré dhe
diskrecion pér vlerésimin e kandidatéve. Sidoqofté, bazuar né monitorimin dhe vlerésimin gé
koalicioni 1 ka béré Kkétij procesi, vlerésimi prej 74 e deri né 98 piké i kandidatéve, nga
maksimumi prej 100 pikéve, shté gartazi i pabazuar né njé vlerésim objektiv dhe nuk siguron
meritokraci né vlerésim.

VIIl.  Trajtimi i pabarabarté i kandidatéve

Koalicioni gjaté monitorimit dhe vlerésimit té procesit ka vérejtur se jo té gjithé kandidatét jané
trajtuar né ményré té barabarté, ku pér disa kandidaté Paneli Vlerésues ka pasur njé gasje té
privilegjuar e cila gartazi éshté vérejtur né publik.

Paneli intervistues nuk ka ndértuar njé intervisté té strukturuar. Kjo mé sé miri vérehet gé disa
nga kandidatét pyeten me pyetje shtesé, pér dallim nga kandidatét e tjeré. Sikurse, ka pasur
pyetje té cilat i jané parashtruar vetém njé kandidati dhe jo edhe kandidatéve té tjeré. Pér disa
kandidat, i téré procesi i intervistimit éshté zhvilluar vetém né raport me Koncept Dokumentin
e dorézuar, por jo edhe duke béré pyetje té cilat vértetojné zotésité dhe shkathtésité e kérkuara,
Si pjesé e intervistés.

IX.  Vlerésimi i integritetit té kandidatéve

Lidhur me integritetin e kandidatéve, paneli vlerésues ka parashtruar pyetje té pérgjithshme pér
secilin kandidat, duke e I&né né diskrecionin e kandidatit pér té vlerésuar rastet té cilat ai
konsideron se cénojné integritetin e tij. Nga té gjithé kandidatét, vetém kandidatit z. Armend
Hamiti i béhen dy (2) nénpyetje shtesé lidhur me rastin e publikuar nga mediat, dy (2) dité para
intervistés.

NEé rastin e z. Isufaj, Paneli Vlerésues nuk béné asnjé nénpyetje lidhur me mbylljen e rastit pér
deklarim té rremé té pasurisé té parashtruar nga AKK, njé trajtim ndryshe nga z. Armend
Hamiti i cili sfidohet me dy (2) nénpyetje pér njé rast té raportuar né media. Po ashtu, z. Isufaj
nuk pyetet dhe as nuk jep ndonjé sqgarim lidhur me opinionin e AKK-sé gé konstatonte se
emérimi né pozitén e kryeprokurorit brenda periudhés prej (2) viteve pas pérfundimit té
mandatit si anétar i KPK-sg, pérbén konflikt té interesit. Pérkundér faktit se z. Isufaj gjaté
intervistés sé tij thoté se né secilin rast kur ka dyshuar pér konflikt té interesit kété e ka raportuar
tek eprori, i njéjti nuk pyetet dhe nuk jep sqarime se pse nuk e ka béré kété me rastin e emérimit
té tij né krye té PSRK-s&, sikurse ka vepruar z. Arben Ismajli.

Tutje, Z. Isufaj po ashtu as nuk éshté pyetur dhe as nuk ka dhéné sgarime lidhur me akuzat
publike té ish-prokurorit special Elez Blakaj té béra ndaj tij pér ndérhyrje né rastin e veteranéve.
Né rastin e z. Isufaj, ka pasur edhe raste té tjera gé kané dalur né publik té cilat kané véné né
dyshim integritetin e z. Isufaj, e té cilat raste jané kaluar né heshtje si nga paneli intervistues
ashtu edhe nga ana e z. Isufaj.



Né heshtje kané kaluar edhe shumé raste té cilat né publik kané véné né dyshim integritetin e
kandidatit Kujtim Munishi. Raste té késaj natyre jané rasti i “Bentley té Morena Tarakut”,
rastin e dhuné né familje ku ka mbetur e vdekur Sebahate Morina, e gé Institucioni i Avokatit
té Popullit dhe disa OJQ kané konsideruar se Prokuroria Themelore né Prishtiné tani té ndjerés
Sebahate Morina ia ka shkelur té drejtén né jeté.

Lidhur me kété Koalicioni vleréson se pjesa e intervistés lidhur me integritetin ka gené mundési
adekuate si pér kandidatét, panelin vlerésues por edhe pér publikun pér té marré sqarimet e
duhura nga kandidatét mbi dyshimet e ngritura né publik.

X.  Rekomandime
Duke marré parasysh faktet dhe rrethanat e cekura mé larté, koalicioni rekomandon:

1) Té anulohet komplet procesi i pérzgjedhjes dhe emérimit té Kryeprokurorit té shtetit
pér shkak té shkeljeve procedurale dhe defekteve té evidentuara nga koalicioni né
procesin e monitorimit dhe vlerésimit té kétij procesi;

2) Komision Vlerésues té publikoj vlerésimin me arsyetim mbi poentimin pér secilin
kandidat;

3) KPK té plotésoj dhe ndryshoj Rregullorén pér Procesin e Pérzgjedhjes dhe Emérimit té
Kryeprokurorit té Shtetit dhe Kryeprokuroréve, me theks té vecanté formularin e
koncept dokumentit;

4) Té shpallet konkursi i ri duke vazhduar me praktikén e njéjté té transparencés pér sa i
pérket publikimit té koncept dokumenteve dhe procesit té intervistimit;

5) Pyetjet né koncept dokument té orientohen mé shumé rreth pozités sé Kryeprokurorit
dhe formulohen né até ményré gé vlerésojné shkathtésité dhe aftésité se sa njohurité e
pérgjithshme;

6) Intervista té jeté e strukturuar dhe ky nivel té ruhet gjaté gjithé procesit dhe me té gjithé
kandidatét;

7) Tek elementi si¢ éshté vlerésimi i integritetit, paneli vlerésues sipas detyrés zyrtare
duhet té hulumtoj té kaluarén e secilit kandidat pastaj duke paragitur pyetje té njéjta pér
secilin kandidat té vlerésoj njé cilési té tillé pyetjet té€ béhen né até formé.



